
DIKELUARKAN OLEH: 

JABATAN HAL EHWAL AGAMA  

TERENGGANU 

PERINGATAN: 
Adalah diingatkan bahawa sebarang penambahan dan pemindaan 

terhadap isi kandungan teks khutbah yang telah disediakan oleh 

Jabatan Hal Ehwal Agama Terengganu adalah DILARANG. 
 

 Khatib yang bertugas hendaklah menyemak kembali RUKUN, AYAT AL-

QURAN dan helaian muka surat yang diterima. Pastikan teks dibaca 

terlebih dahulu sebelum menyampaikan khutbah. 

KHUTBAH PERTAMA 
 

دُ لِله  مَح يهِمح الْح لُو عَلَيحهِمح آيََتهِِ وَيُ زكَِ  هُمح يَ ت ح مُِ يِ يَن رَسُولًا مِ ن ح الَّذِي بَ عَثَ فِ الْح
مَةَ وَإِن كَانوُا مِن قَ بحلُ لَفِي ضَلََلٍ مُّبِينٍ  كح  .وَيُ عَلِ مُهُمُ الحكِتَابَ وَالْحِ

هَدُ  دَهُ  اللُ  إِلًَّ  إلََهَ  لًَ  نح أَ  وَأَشح هَدُ  شَريِكَ  لًَ  وَحح ا أَنَّ  لَهُ، وَأَشح  وَرَسُولُهُ، عَبحدُهُ  مَُُمَّدا
حَابِهِ  أَلِهِ  وَعَلَى عَلَى سَيِ دِنََ مَُُمَّدٍ  وَسَلِ مح  صَل ِ  اللَّهُمَّ   الطَّاهِريِنَ. الطَّيِ بِينَ  وَأَصح

ا مَعَ الصَّادِقِينح  ،اللَ  قُواات َّ  ،اللِ  عِبَادَ  فَ يَا بَ عحدُ، أَمَّا نُ وح  .وكَُوح
 

Sidang Jumaat yang dirahmati Allah sekalian,  

Marilah kita memperteguhkan ketakwaan kepada Allah SWT dengan mematuhi 

segala suruhan-Nya dan menjauhi segala larangan-Nya. Moga-moga kita 

memperolehi kejayaan dunia dan akhirat serta terpelihara daripada kemurkaan 

Allah SWT.Mimbar pada hari ini akan membicarakan khutbah bertajuk:  

INDAHNYA HIDUP BERSYARIAT 

Sidang Jumaat sekalian, 

Allah SWT yang Maha Pemurah lagi Maha Pengasih tidak membiarkan manusia 

terkapai-kapai hanyut tanpa panduan dalam menjalani kehidupan. Dia telah 

mengutuskan para rasul untuk mengajarkan agama dan syariat-Nya.  

Syariat Islam secara ringkasnya bermaksud: segala ajaran, hukum hakam, 

peraturan, sistem dan etika hidup daripada Allah yang disampaikan melalui 

Rasulullah SAW, bagi menyusun hubungan manusia dengan Penciptanya dan 

hubungan manusia sesama mereka demi mencapai kehidupan yang baik dan 

bahagia di dunia dan akhirat. 

Syariat berperanan memberi petunjuk kepada manusia tentang segala perkara 

yang bermanfaat dan memandu mereka menghindari segala yang 

memudharatkan. Ia juga mendorong manusia mengejar kecemerlangan dalam 

kehidupan dunia dan akhirat, serta memperolehi keredhaan Allah SWT. 

Dalam menyuruh atau melarang, menghalal atau mengharamkan sesuatu, Allah 

SWT tidak mengharapkan sebarang keuntungan pun untuk-Nya sendiri. 

Sesungguhnya Allah SWT Maha Kaya daripada berhajat kepada sesuatu ataupun 

sesiapa. Allah tidak menyimpan sesuatu kepentingan di sebalik syariat-Nya, 

melainkan untuk menjaga kemaslahatan manusia di dunia dan akhirat jua. 

Syariat diturunkan untuk menjaga kesejahteraan agama, nyawa, akal, keturunan 

dan harta manusia. 

Ibnu al-Qayyim menjelaskan hakikat ini: “Sesungguhnya binaan dan dasar 

syariat dibangunkan di atas hikmah dan kemaslahatan manusia dalam kehidupan 

sekarang dan kehidupan kembali (akhirat). Seluruh syariat adalah adil, rahmat, 

maslahah dan hikmah. Sebarang persoalan yang terkeluar daripada keadilan 

kepada kezaliman, daripada rahmat kepada sebaliknya, daripada maslahah 

(kebaikan) kepada mafsadah (kerosakan) dan daripada hikmah kepada sia-sia, 

maka ianya bukanlah daripada syariat”. 

Sidang Jumaat yang dirahmati, 

Syariat Islam bukanlah bertujuan menzalimi atau membebankan manusia. 

Firman Allah SWT dalam Surah Al- Imran ayat 108:  

 ئۈ ئې ئې ئې ئى ئى ئى ی ی ی ی ئج ئح

Yang bermaksud: Itulah ayat-ayat Allah, Kami bacakan dia kepadamu 

dengan benar. Dan Allah tidak berkehendak melakukan kezaliman kepada 

sekalian makhluk-Nya. 

FirmanNya lagi dalam Surah Al- Hajj ayat 78: 

 ھ ھ ھ ھ ے ے ۓ 

Yang bermaksud: Dan Ia tidak menjadikan atas kamu menanggung susah 

payah dalam perkara agama, 

Untuk menjamin perkara ini, syariat ditegakkan berasaskan kesederhanaan 

(wasotiyyah), keseimbangan (tawazun) dan meliputi seluruh urusan kehidupan 

(syumul). Tiada konflik antara keperluan ruh dan jasad. Tiada perebutan antara 

individu, keluarga dan masyarakat. Tiada pemisahan antara urusan dunia dan 

agama. Semuanya diselarikan dengan seimbang dan penuh kesederhanaan demi 

kebahagiaan dunia dan akhirat. 

Lantaran itu, jika diperhatikan, syariat Islam tidak menekankan suatu aspek 

dengan mengabaikan aspek yang lain. Hinggakan dalam urusan ibadat iaitu 

hubungan dengan Allah, syariat tidak mengenepikan aspek lain, seperti aspek 

fizikal dan kemasyarakatan.Sebagai contoh, marilah kita meneliti saranan dan 

pedoman Nabi SAW kepada mereka yang akan menunaikan solat Jumaat. Sabda 

Rasulullah SAW: 

هِنُ مِن  رٍ، ويَدَّ تَطاَعَ مِن طُهح لًَ يَ غحتَسِلُ رجَُلٌ يوَمَ الجمُُعَةِ، ويَ تَطَهَّرُ ما اسح
ِ، ثَُّ يُصَلِ ي ما  َ اث حنَينح نِهِ، أوح يَََسُّ مِن طِيبِ بَ يحتِهِ، ثَُّ يََحرُجُ فلَ يُ فَرِ قُ بينح دُهح

َ الجمُُعَةِ  كُتِبَ له، ثَُّ يُ نحصِتُ إذَا تَكَلَّمَ الإمَامُ، إلًَّ  نَهُ وبينح غُفِرَ له ما بي ح
رَى  الُْخح

Yang bermaksud: “Mana-mana lelaki yang mandi pada hari Jumaat, 

menyucikan dirinya semampu yang boleh, meminyaki minyak wangi atau 

menyapu bauan yang ada di rumahnya, kemudian dia keluar (ke masjid), lalu 

tidak merempuh antara dua jamaah yang hadir, kemudian dia bersembahyang 

solat yang dituntutnya, kemudian dia diam apabila imam berkhutbah, tidaklah 

dia melakukan semua itu melainkan diampunkan dosanya antara jumaat itu 

dengan jumaat yang lain.” 

                                                                    (Hadis riwayat al-Bukhari) 

Lihatlah betapa indahnya syariat Islam yang dianjurkan Baginda SAW. Ia 

menggabung jalin antara kebersihan tubuh badan, kewangian bau, ketertiban 

tingkahlaku dan kesempurnaan ibadah sebagai satu pakej. Syariat lain yang 

manakah lagi menjadikan kebersihan dan wangian sebagai jalan mendekati 

Tuhan dan memperolehi keampunan-Nya?! 

Sidang Jumaat yang dikasihi, 

Agama Islam dan syariatnya merupakan nikmat teragung dan paling sempurna 

yang dikurniakan Allah kepada manusia. Alangkah besar perbezaan antara 

kehidupan bersyariat dan kehidupan tak bersyariat.  

Ja’far bin Abi Tholib pernah menceritakan perbezaan tersebut  kepada Raja    an-

Najasyi, seraya berkata: 

“Wahai raja, kami sebelumnya merupakan satu kaum ahli Jahiliah. Kami 

menyembah berhala, memakan bangkai dan melakukan perkara keji (zina). Kami 

memutuskan silaturrahim dan menyakiti jiran. Yang kuat kalangan kami 

membaham yang lemah. Demikianlah kebiasaan kami sehinggalah Allah 

mengutuskan kepada kami seorang rasul daripada kalangan kami. Kami 

mengenali keturunan, kejujuran, sikap amanah dan kesucian maruahnya. 

Baginda mengajak kami mengesa dan menyembah Allah, meninggalkan 

sembahan kami dan nenek moyang kami daripada batu dan berhala. Baginda 

menyuruh kami bercakap jujur, menunaikan amanah, menghubungkan 

silaturrahim, berbuat baik kepada jiran dan untuk berhenti daripada perkara 

haram mahupun menumpahkan darah (membunuh). Baginda melarang kami 

daripada melakukan zina, memberi keterangan palsu, memakan harta anak 

yatim dan memfitnah wanita yang baik. Baginda memerintahkan kami 

menyembah Allah yang esa, tidak menyekutui-Nya, mengerjakan solat, 

menunaikan zakat, berpuasa dan lain-lain. Lantas kami mempercayainya. Kami 

beriman dan mengikuti ajaran yang dibawanya…” 

Keindahan syariat Islam ini bukan sahaja dirasai oleh umat Islam pada zaman 

Nabi SAW, bahkan ia kekal segar hingga zaman kini. Ia turut diakui oleh mereka 

bukan Islam, yang menyebabkan sebahagian mereka telah tertarik, lalu 

memeluk Islam.  

Sebagai contoh seorang ilmuwan Barat, Dr Douglas Archer menyatakan: “Kajian 

saya untuk memperolehi ijazah kedoktoran (PhD) adalah berkaitan pendidikan 

dan pembangunan bangsa. Di sinilah, saya mengenali perkara yang diperlukan 

oleh bangsa-bangsa dalam pembangunan sosial, ekonomi dan politik mereka, 

demikian juga pembangunan rohani. Saya dapati bahawa rukun-rukun Islam 

yang asasi telah mempersembahkan dasar yang agung dan kaedah yang 

berharga dalam pembangunan social, ekonomi dan kerohanian sesuatu bangsa.” 

Sidang Jumaat yang dikasihi, 

Menjadi kewajipan untuk kita mensyukuri nikmat agama dan syariat Islam yang 

Allah kurniakan kepada kita. Marilah kita terjemahkan kesyukuran tersebut 

melalui perkara berikut: 

Pertama: Mempelajari dan memahami agama Islam dan syariatnya sebaik 

mungkin, demi memelihara maqasid syariah yang sebenar. 

Kedua: Mengamalkan syariat secara seimbang dan menyeluruh dalam segenap 

urusan kita baik urusan peribadi, keluarga, masyarakat dan negara, di samping 

menghindari daripada sikap melampau atau ekstrim. 

Ketiga: Menyampai keagungan Islam dan syariatnya, serta menunjukkan contoh 

teladan yang baik kepada mereka yang bukan Islam. 

 أَعُوذُ بِِللََِّّ مِنَ الشَّيحطاَنِ الرَّجِيمِ 
 ڳ ڳ ڳ ڱ ڱ ڱ ڱ ں ں ڻ ڻ ڻ ڻ ۀ

Maksudnya: Kemudian Kami jadikan kamu menjalankan Syariat dari hukum 
agama; maka turutlah ia, dan janganlah diturut hawa nafsu orang yang tidak 

mengetahui.  

                                                                         (Surah al-Jatsiah: 18) 

 بَِرَكَ اللُ لِ وَلَكُمح فِ الحقُرحآنِ الحعَظِيحمِ.
كَِيحمِ. رِ الْح كُمح بِاَ فِيحهِ مِنَ الآيََتِ وَالذ كِح  وَنَ فَعَنِِ وَاِيَِ 

 وَتَ قَبَّلَ الل مِنِِ  وَمِنحكُمح تِلَوَتَهُ اِنَّهُ هُوَ السَّمِيحعُ الحعَلِيحمُ.
لِمَاتِ  َ وَالحمُسح لِمِينح تَ غحفِرُ اَلل الحعَظِيحمَ لِح وَلَكُمح وَلِسَائِرِ الحمُسح لِ هَذا وَأَسح لُ قَ وح أقُ وح

هُ إنَّهُ  تَ غحفِرُوح مِنَاتِ فَاسح َ وَالحمُؤح مِنِينح رُ الرَّحِيحمُ. وَالحمُؤح  هُوَ الحغَفُوح

KHUTBAH KEDUA 

دُ  مَح َ  لِلََِّّ  الْح هَدُ . رَبِ  الحعَالَمِينح دَهُ  اللُ  إِلً إِلَهَ  لً أَن وَأَشح هَدُ  ،لَهُ  شَريِحكَ  لً وَحح  وَأَشح
ا سَيِ دَنََ  أَنَّ  لهُُ  هُ عَبحدُ  مَُُمَّدا  مَُُمَّدٍ، يِ دِنََ سَ  عَلَىوَبَِرِكح  وَسَلِ مح  صَلِ   اللَّهُمَّ . وَرَسُوح

حَابِهِ  آلِهِ  وَعَلَى َ. وَأَصح  أَجْحَعِينح
نَ. اللَََّّ  ات َّقُوا! الل عِبَادَ  فَ يَا بَ عحدُ، أَمَّا  فَ قَدح فاَزَ الحمُت َّقُوح

 

َ  مَعَاشِرَ  لِمِينح   الل، رَحَِِكُمُ  الحمُسح

Sidang Jumaat yang dirahmati Allah sekalian, 

Dalam usaha kita menjalani kehidupan berlandaskan syariat Allah, marilah kita 

bersungguh-sungguh melaksanakan segala perintah-Nya dan meninggalkan 

segala larangan-Nya, di samping meningkatkan pendidikan anak-anak khasnya 

golongan belia.  

Wajah suram Islam pada hari ini semestinya diperserikan kembali melalui 

kekuatan ilmu dan pemikiran, kemuliaan akhlak dan keperibadian, 

kecemerlangan gaya hidup dan budaya generasi muda kita.  

Bersempena sambutan Hari Belia Negara Peringkat Negeri Terengganu yang 

diadakan bermula 29 September hingga 1 Oktober 2022, khatib juga ingin 

menyeru: ayuh pemuda dan para belia, bangkitlah dari lena yang panjang. 

Hindari gejala yang tidak sihat dan rempuhlah cabaran. Jadilah pelopor kepada 

kebangkitan umat ini. Warnakan kehidupan masyarakat kita seluruhnya dengan 

keindahan syariat Allah SWT. Sesungguhnya anda semualah harapan ummah 

dan agama. 

Sidang Jumaat sekalian, 

Pada hari Jumaat yang mulia ini, marilah kita memperbanyakkan ucapan selawat 

dan salam kepada junjungan besar Nabi Muhammad Saw seperti yang telah 

difirmankan oleh Allah swt dalam surah al-Ahzab ayat 56: 

 ڇ ڄ ڄ ڄ ڄ ڃ ڃ ڃ ڃ چ چ چ چ ڇ ڇ

 لىَ عَ  تَ يح لَّ ا صَ مَ كَ ،  دٍ مَّ  مَُُ نََ دِ يِ  سَ  آلِ  لىَ عَ وَ  ،دٍ مَّ  مَُُ نََ دِ يِ  ى سَ لَ عَ اللَّهُمَّ صَلِ  
 لىَ عَ وَ  ،دٍ مَّ  مَُُ نََ دِ يِ  سَ  لىَ عَ  كح رِ بَِ وَ ، مَ يح اهِ رَ ب ح  إِ نََ دِ يِ  سَ  آلِ  لىَ عَ وَ  ،مَ يح اهِ رَ ب ح  إِ نََ دِ يِ  سَ 

 مَ يح اهِ رَ ب ح  إِ نََ دِ يِ  سَ  آلِ  لىَ عَ وَ ، مَ يح اهِ رَ ب ح  إِ نََ دِ يِ  سَ  لىَ عَ  تَ كح رَ ا بَِ مَ كَ ،دٍ مَّ  مَُُ نََ دِ يِ  سَ  آلِ 
َ مِ الَ عَ  الح فِ  يحدٌ مََِيحدٌ. ،ينح   إِنَّكَ حَِِ

 َ مِنِينح مِنَاتِ، اللَّهُمَّ اغحفِرح لِلحمُؤح َ وَ  وَالحمُؤح لِمِينح لِمَاتِ  المسُح هُمح  ،وَالحمُسح يَاءِ مِن ح  الَْحح
يحعٌ قَريِحبٌ مَُِّ  ،وَالَْمحوَاتِ  عَوَاتِ إِنَّكَ سََِ  .يحبُ الدَّ

 

 .كَ يحُ غَ  هُ فُ رِ صح لً يَ  امَ  اءَ شَ حح فَ الح وَ  ءَ بَِ وَ الح وَ  لَءَ بَ ا الح نَّ عَ  عح فَ ادح  مَّ هُ اللَّ 
 . امِ قَ سح الَْ  ئِ ي ِ سَ مِن وَ  امِ ذَ الجحُ وَ  ونِ نُ الجحُ وَ  صِ البََ  نَ مِ  كَ بِ  وذُ عُ  ن َ نََّ إِ  مَّ هُ اللَّ 
 .انَ بِ  لَ زَ ا ن َ يمَ ا فِ نَ بِ  فح طُ الح وَ  ،نََ تَ وح مَّ  مح حَ ارح  وَ انََ ضَ رح مَ  فِ اشح  مَّ هُ اللَّ 

فَظح مَوحلًنََ الحوَاثِقَ بِِلِله  زَانَ  لحطاَنَ السُّ اللَّهُمَّ احح مِ بحنَ الحمَرححُوح اِ  ،زيَحنَ الحعَابِدِيحنَ  مِي ح
تَفِيح بِِلِله شَاه، وَأنَحزِلِ الرَّحِحَةَ عَلَيحهِ وَعَلَى  مَُحمُودِ  لحطاَنِ سُّ ال نُ وحر  لحطاَنةَِ سُّ الالحمُكح

 .وانُضَغْرَتَ زاَهِرَة، سُلحطاَنةَِ 
 

ن حيَا وَالآخِ  لِمَاتِ فِ الدُّ َ وَالحمُسح لِمِينح لَهُ وَرَعَايََهُ مِنَ الحمُسح فَظح أَوحلًدَهُ وَأَهح رَةِ، وَاحح
تَِكَ  َ. بِرَحِح   يََ أَرححَمَ الرَّاحِِِينح

دِ  فَظح وَلَِّ الحعَهح اَعِيحلَ  مَُُمَّدَ  وكُغْتَ اللَّهُمَّ احح  لحطاَنِ سُّ ال بحنَ الحوَاثِقِ بِِللهِ اِ  إِسَح
زَانَ   .زيَحنَ الحعَابِدِيحنَ  مِي ح

 

Ya Allah, wahai Tuhan yang Maha Hidup lagi Maha Mentadbir segala urusan. 

Dengan rahmat-Mu, kami memohon pertolongan.  

 

Perbaikilah segala urusan kami, dan janganlah Engkau biarkan kami 

bersendirian tanpa jagaanMu. Kami mohon berlindung denganMu daripada 

kehilangan nikmat dan pemeliharaanMu. Kami juga berlindung denganMu 

daripada musibah azab dan segala kemurkaanMu.  

 

Wahai Tuhan kami! Ampunilah kami,keluarga kami dan saudara-saudara kami 

yang mendahului kami dalam iman, dan janganlah Engkau jadikan dalam hati 

kami rasa dengki terhadap orang yang beriman. Wahai Tuhan kami! 

sesungguhnya Engkau Maha Belas Kasih Lagi Maha Mengasihani. 



11  
 

 

ن حيَا حَسَنَةا وَفِ الآخِرَةِ حَسَنَةا وَقِنَا عَذَابَ النَّارِ.   ربَ َّنَا آتنَِا فِ الدُّ
  .مَ لَّ سَ وَ  هِ بِ حح صَ وَ  هِ لِ آ ىلَ عَ وَ  دٍ مَّ مَُُ  نََ دِ يِ  سَ  ىلَ عَ  اللُ  ىلَّ صَ وَ 

دُ لِله رَ  مَح َ وَالْح  .بِ  الحعَالَمِينح
 

 عِبَادَ اِلل!
هُ عَلَى نعَِمِهِ يَزِدحكُمح، كُرُوح  اذُحكُرُوحا اَلل الحعَظِيحمَ يَذحكُرحكُمح، وَاشح

نَ. نَ عُوح بَُ، وَاللُ يَ عحلَمُ مَا تَصح رُ اِلل أَكح  وَلَذكِح

ا إِلََ صَلَتِكُمح  مُوح  يَ رححَِحكُمُ الل. ،قُ وح

 


